
გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

„დმანისის	მუნიციპალიტეტის	მერის	მიერ	ქონების	(არასაცხოვრებელი	ფართი)
უსასყიდლო	უზუფრუქტის	ფორმით	გადაცემის	თაობაზე	თანხმობის	მიცემის	შესახებ“

დმანისის	მუნიციპალიტეტის	საკრებულოს	2020	წლის	30	ივლისის	N49	08	განკარგულების
ძალადაკარგულად	გამოცხადების	შესახებ

დმანისის	 მუნიციპალიტეტის	 მერის	 2020	 წლის	 22	 ივლისის	N07/2690	 წერილის	 საფუძველზე,
დმანისის	მუნიციპალიტეტის	საკრებულომ	საქართველოს	მთავრობის	2014	წლის	8	დეკემბრის	N669
დადგენილებით	 დამტკიცებული	 „მუნიციპალიტეტის	 ქონების	 პრივატი​ზების,	 სარგებლობისა	 და
მართვის	 უფლებებით	 გადაცემის,	 საპრივატიზებო	 საფასურის,	 საწყისი	 საპრივა​ტიზებო	 საფასურის,
ქირის	 საფასურის,	 ქირის	 საწყისი	 საფასურის	 განსაზღვრის	 და	 ანგარიშსწორების	 წესების“	 22-ე
მუხლის	მე-5	 პუნქტის	მიხედვით,	თანხმობა	 მისცა	დმანისის	მერს,	 მუნიციპალიტეტის	საკუთრებაში
არსებული	 ქონების	 ქ.	 დმანისი	 9	 აპრილის	 ქუჩა	 N32-ში	 მდებარე	 შენობა-ნაგებობაში	 (ს.კ.
82.01.46.485)	 მდებარე	14,8	 კვ.მ.	 არასაცხოვრებელი	ფართის	10	 (ათი)	 წლის	ვადით,	უსასყიდლო
უზუფრუქტის	 ფორმით,	 საქართველოს	 წითელი	 ჯვრის	 საზოგადოებისათვის	 გადაცემასთან
დაკავშირებით.

აღნიშნული	 საკრებულოს	 განკარგულების	 საფუძველზე,	 დმანისის	 მუნიციპალიტეტის	 მერის
2020	წლის	15	სექტემბერის	N3864	ბრძანებით,	ხსენებული	ფართი	დაინტერსებულ	პირს	გადაეცა	2
(ორი)	წლის	ვადით.	ვინაიდან,	ზემოხსენებული	N669	დადგენილებით	დამტკიცებული	წესების	22-ე
მუხლის	მე-4	 პუნქტით,	 აუქციონის	გარეშე	უსასყიდლო	სარგებლობის	ფორმით	ქონების	გადაცემა	2
წელზე	 მეტი	 ვადით	 შესაძლებელია	 გადაეცეს	 მხოლოდ	 სახელმწიფო	 და	 ავტონომიური
რესპუბლიკების	 ორგანოებს,	 სხვა	 მუნიციპალიტეტებს,	 საჯარო	 სამართლის	 იურიდიულ	 პირებს
(გარდა	 პოლიტიკური	 პარტიებისა),	 მუნიციპალიტეტის	 მიერ	 დაფუძნებულ	 არასამეწარმეო
(არაკომერციულ)	იურიდიულ	პირებსა	და	მუნიციპალიტეტის	100%-იანი	წილობრივი	მონაწილეობით
დაფუძნებულ	საწარმოებს.	საქართველოს	წითელი	ჯვრის	საზოგადოება	არ	წარმოადგენს	ხსენებულ
ორგანიზაციებიდან	არცერთს	და	გასულია	ფართით	სარგებლობის	2	წლიანი	ვადა.

ყოველივე	 ზემოაღნიშნულიდან	 გამომდინარე,	 საქართველოს	 კანონის	 „საქართველოს	 ზოგადი
ადმინისტრაციული	 კოდექსის“	 61-ე	 მუხლის	 მე-2	 ნაწილის	 "ე"	 ქვეპუნქტისა	 და	 დმანისის
მუნიციპალიტეტის	 მერის	 2025	 წლის	 25	 თებერვლის	 N108-1082505653	 წერილის	 საფუძველზე,
დმანისის	მუნიციპალიტეტის	საკრებულომ	გადაწყვიტა:

1.	 ძალადაკარგულად	 გამოცხადდეს	 „დმანისის	 მუნიციპალიტეტის	 მერის	 მიერ	 ქონების
(არასაცხოვრებელი	 ფართი)	 უსასყიდლო	 უზუფრუქტის	 ფორმით	 გადაცემის	 თაობაზე	 თანხმობის
მიცემის	 შესახებ“	 დმანისის	 მუნიციპალიტეტის	 საკრებულოს	 2020	 წლის	 30	 ივლისის	 N49	 08
განკარგულება.

2.	განკარგულება	ძალაშია	ხელმოწერისთანავე.

3.	განკარგულება	 შეიძლება	 გასაჩივრდეს	 დაინტერესებული	 პირის	 მიერ	 ბოლნისის	 რაიონულ
სასამართლოში	(ქ.	ბოლნისი,	სულხან-საბას	ქ.	N113),	მისი	გაცნობიდან	ერთი	თვის	ვადაში.

პაატა	ყულიაშვილი

დმანისის	მუნიციპალიტეტის	საკრებულო-საკრებულოს
თავმჯდომარე

